
 
 
Penetapan harga siling baharu ayam, telur diputus setelah data berkaitan diterima, kata Annuar 
 
KEPUTUSAN membenarkan semula pengeksportan ayam serta penetapan harga siling baharu ayam 
dan telur hanya akan diputuskan setelah kementerian serta agensi berkaitan mengemukakan laporan 
terperinci berhubung kedudukan bekalan dan permintaan barangan kepada Pasukan Jihad Tangani 
Inflasi. 
 
Pengerusinya Annuar Musa berkata kementerian serta agensi berkaitan termasuk Jabatan 
Perkhidmatan Veterinar (JPV) dan Jabatan Perangkaan (DOSM) masing-masing diberi masa seminggu 
untuk mengemukakan dapatan mereka kepada jawatankuasa. 

